
༄།	དཔལ་ལྡན་འབྲུག་པའི་ཁྲིམས་ཀྱི་འདུན་ས།
ROYAL COURT OF JUSTICE
འཁྲུན་ཆོད་ཨང་༼ཆེ་མཐོ་༢༠༢༢-༢༨༣༽				        འབྲི་ཤོག་བདུན་ཅུ་པ།༼ཨེཆ་-༧༠༽
 				    མཐོ་གཏུགས་ཞི་རྩོད་འཁྲུན་ཆོད།

[bookmark: _GoBack]࿐	  ད་ལན༑	ཐིམ་ཕུག་ཚོང་འབྲེལ་ཁྲིམས་ཁྲིའི་ཁྲིམས་ཀྱི་འདུན་ས་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སར་ རྩོད་འཛིན་ཨང་༼ཆེ་མཐོ་༢༠༢༢-༢༡༨༽ ཅན་མར་ སྤྱི་ཚེས་༢༠.༦.༢༠༢༢ ལུ་བཀོད་གྲུབ།

	མཐོ་གཏུགས་པ་རྩོད་རྩ།				མཐོ་གཏུགས་པ་རྩོད་ཟླ།
ངོ་མིང་ 	: སྒང་ལོ།	ངོ་མིང་	: འཛོམས་སྐྱིད།
ཕོ/མོ།	: ཕོ།		ཕོ/མོ།	: མོ།
སྐྱེས་ཚེས་	: ༡༩༦༡		སྐྱེས་ཚེས་	: ༡༩༦༩
མི་ཁུངས་ལག་ཁྱེར་ཨང་	: ༡༠༨༠༡༠༠༠༥༦༥	མི་ཁུངས་ལག་ཁྱེར་ཨང་	: ༡༠༦༠༡༠༠༡༨༩༤
ཕ་/མ་མིང་      	: རིན་འཛིན།	ཕ་/མ་མིང་	: བསྟན་འཛིན།
ཁྲམ་ཨང་	: ༡༠༡		ཁྲམ་ཨང་	: ༧༣༧
གུང་ཨང་	: ན-༢-༡༨༢	གུང་ཨང་	: ཅ-༡-༢༦༠
གཡུས་	: དབུས་ས་ཁ།	གཡུས་		: གནས།
རྒེད་འོག་	: རྡོ་སྒར།	རྒེད་འོག་	: སྒང་ཟུར།
རྫོང་ཁག་	: སྤ་རོ།	རྫོང་ཁག་	: ལྷུན་རྩེ།
ལས་འགན་	: ཚོང་པ།	ལས་འགན་	: ཚོང་པ།
རྒྱབ་མི་/ངོ་ཚབ་	: མེད།	རྒྱབ་མི་/ངོ་ཚབ་	: མེད།



རྩོད་དོནཿ དངུལ་བུན་སྐོར།
༡༽	རྩོད་གཞི་ངོ་སྤྲོད།
མཐོ་གཏུགས་པ་ རྩོད་རྩ་སྒང་ལོ་དང་ རྩོད་ཟླ་འཛོམས་སྐྱིད་ རྩ་ཕན་གཉིས་ཀྱི་བར་ན་ རྩོད་དོན་ དངུལ་བུན་སྐོར་ལས་ རྩོད་གཞི་ཐིམ་ཕུག་ཚོང་འབྲེལ་ཁྲིམས་ཁྲིའི་ཁྲིམས་ཀྱི་འདུན་སར་ཐུག་སྟེ་ ཁྲིམས་འདུན་ལས་དབྱེ་དཔྱད་མཛད་དེ་ འཁྲུན་ཆོད་གནང་མི་འདི་ལུ་ རྩོད་རྩ་སྒང་ལོ་ལུ་ ཁེ་རྒུད་མ་བཏུབ་པར་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༠༩ པའི་དགོངས་དོན་ལྟར་ ཆེ་མཐོ་ཁྲིམས་ཀྱི་འདུན་སར་མཐོ་གཏུགས་ཕུལ་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་པ་གཤམ་གསལ།


༢༽	སྙན་གསན།
	༢.༡	སྟ་གོན་སྙན་གསན།			སྤྱི་ཚེས་༥.༧.༢༠༢༢ ལུ།
༢.༢	ཐོག་མའི་བརྗོད་དོན།			སྤྱི་ཚེས་༦.༧.༢༠༢༢ ལུ།
༢.༣	མཐའ་བསྡོམས་འདྲི་གླེང་།		སྤྱི་ཚེས་༡༥.༧.༢༠༢༢ ལུ།


༣༽	དབྱེ་བཤེར།
༣.༡	བཤེར་ཡིག་ཕུལ་མི་དེ་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་ ༣༡.༢ པ་ལས་མ་འགལ་བ།
༣.༢	ཐིམ་ཕུག་རྫོང་ཁག་ཁྲིམས་ཀྱི་འདུན་སའི་འཁྲུན་ཆོད་ཨང་༼ཐིམ་ཕུག་༢༢-༤༥༢༽ སྤྱི་ཚེས་༢༦.༥.༢༠༢༢ ཅན་མ།



༤༽	མཐོ་གཏུགས་ཞིབ་བཤེར། ༼དག་བཅོས་མེད་པར་འདྲ་བཤུས༽
༤.༡	མཐོ་གཏུགས་པ་ རྩོད་རྩ་སྒང་ལོ་གིས་ རྩོད་ཉོག་དེའི་སྐོར་ལས་ སྤྱི་ཚེས་༣.༦.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ཡིག་ སྤྱི་ཚེས་༥.༧.༢༠༢༢ ཅན་མའི་ནང་གསལ།

༤.༢	མཐོ་གཏུགས་པ་ རྩོད་ཟླ་འཛོམས་སྐྱིད་ཀྱིས་ རྩོད་ཉོག་དེའི་སྐོར་ལས་ སྤྱི་ཚེས་༦.༧.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ལན་ སྤྱི་ཚེས་༦.༧.༢༠༢༢ ཅན་མའི་ནང་གསལ།

༥༽	མཐོ་གཏུགས་རྩོད་ཉོག
༥.༡	མཐོ་གཏུགས་པ་ རྩོད་རྩ་སྒང་ལོ་གིས་ སྔོན་ རྩོད་ཟླ་འཛོམས་སྐྱིད་དང་གཅིག་ཁར་ དངུལ་བུན་གྱི་གན་རྒྱ་བཟོས་ཐོག་ དངུལ་ཀྲམ་༦༠༠,༠༠༠/-༼དྲུག་འབུམ༽ཐམ་པ་བསྐྱི་བར་སྤྲོད་ཐོག་ ད་ཚུན་ ཏི་རུ་ལེབ་གཅིག་རང་ཐོབ་པ་མེད་རུང་ ཐོག་མ་ཁྲིམས་འདུན་ལས་ རྩོད་ཟླ་གིས་དངུལ་སྐྱེད་ཡོངས་བསྡོམས་དངུལ་ཀྲམ་༦༣༠,༠༠༠/-༼དྲུག་འབུམ་སུམ་ཁྲི༽ཐམ་པ་སྤྲོད་ཡོད་ལུགས་ཞུ་སྟེ་ དེའི་འབྱོར་རྟགས་ཚུ་ག་ནི་ཡང་ཕུལ་བ་མེད་རུང་ རྩོད་ཟླ་དང་ དཔང་པོ་ཚུ་གིས་ཞུ་མི་ལུ་གཞིར་བཟུང་སྟེ་ དངུལ་ངོ་བོ་ལས་ལྷག་སྟེ་སྤྲོད་ནུག་ཟེར་ མཐོ་གཏུགས་པའི་རྩོད་གཞི་འདི་ ཕྱིར་འབུད་མཛད་གྲུབ་པའི་ཁར་ རྩ་ཕན་བར་གྱིས་གན་རྒྱ་འདི་ཡང་རྒྱབ་ཤུལ་རྐྱབ་སྟེ་བཟོས་འདུག་པའི་མངོན་རྟགས་གྲུབ་པ་ལས་ ཁྲིམས་འཆལ་གྱི་ཉེས་བྱ་དངུལ་ཀྲམ་༣༧༥༠/-༼སུམ་སྟོང་བདུན་བརྒྱ་ལྔ་བཅུ༽ཐམ་པ་དེ་ཡང་གཞུང་རྩིས་སུ་ཕུལ་དགོས་པར་ འཁྲུན་ཆོད་གནང་མི་ལུ་ཁེ་རྒུད་མ་བཏུབ་ལས་ འདིར་ཁྲིམས་འདུན་ནས་ གོང་འཁོད་གསལ་བའི་གནད་དོན་ཚུ་ ཡང་བསྐྱར་ཞིབ་དཔྱད་མཛད་གནང་དགོས་པར་ཞུ་བ་ཕུལ་མི་འདི་ངོས་ལེན་ཡེད་མེད།

༦༽	ཁྲིམས་ཁྲིའི་བསྐྱར་ཞིབ་བཅུད་དོན།
༦.༡	གོང་གསལ་ རྩོད་ཉོག་རིམ་ཨང་༥.༡ པའི་བཅུད་དོན་དང་ རྩ་ཕན་གཉིས་ཀྱིས་ཕུལ་བའི་མཐོ་གཏུགས་བཤེར་ཡིག་དང་ བཤེར་ལན་སྒྲུབ་བྱེད་ དེ་ལས་ ཐོག་མ་ཁྲིམས་འདུན་གྱི་འཁྲུན་ཆོད་ལུ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ འདིར་ཁྲིམས་འདུན་ལས་བསྐྱར་ཞིབ་མཛདཔ་ད་ དངུལ་སྤྱོད་པ་པོ་ནག་སྐུ་ ཁོ་རང་སྐབས་བབས་རྩོད་ཉོག་ནང་འབྲེལ་གཏོགས་ཡོད་རུང་ ཐོག་མ་ཁྲིམས་འདུན་ལས་ ནག་སྐུ་གིས་ཞུ་མི་ལུ་ངོས་ལེན་མཛད་ཡོད་མི་འདི་ རྩོད་ཉོག་དེ་ནང་ཐད་ཀར་ཁེ་ཕན་ལྟག་སྤྲོད་༼Conflict of interest༽འདུག་པ་ལས་བརྟེན་ ནག་སྐུའི་ཁ་ཐུག་ལས་གསལ་མི་འདི་ཆ་འཇོག་མཛད་ཐབས་མ་འབྱུང་། དེ་མ་ཚད་ རྩ་ཕན་བར་ འབའ་གན་རྐྱབ་ཡོད་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༩༡ པའི་དགོངས་དོན་ལྟར་ རྩོད་བཤེར་རེ་རེ་བཞིན་དུ་ གལ་སྲིད་རྩོད་གཞིའི་རྩ་ཕན་ཚུ་གིས་ འབའ་གན་ཕུལ་དགོས་པའི་ཞུ་བ་ཕུལ་ཚེ་ ཁྲིམས་ཀྱི་འདུན་ས་ལས་ དེ་ལུགས་མཛད་དགོ་ཟེར་འཁོད་ཡོད་མི་དང་འཁྲིལ་ དཔང་པོ་ཚུ་གིས་ཞུ་མི་དང་ འབྲུག་གི་སྒྲུབ་བྱེད་བཅའ་ཁྲིམས་དོན་ཚན་༧༩ པའི་དགོངས་དོན་བཞིན་ བརྒྱུད་གཏམ་འདི་ལུ་ཆ་བཞག་ཐོག་ ངོས་ལེན་མཛད་མི་འདི་ནོར་བ་ཨིན་འདུག་པ་ལས་འབའ་གན་འདི་ཉིད་ གཙོ་བོ་ཡིག་ཆའི་སྒྲུབ་བྱེད་ལུ་ངོས་ལེན་མཛད་དགོཔ་ཨིན་རུང་ དེ་ལྟར་ ཐོག་མ་ཁྲིམས་འདུན་ལུ་ རྩོད་ཟླ་གིས་དངུལ་སྐྱེད་ཡོངས་བསྡོམས་དངུལ་ཀྲམ་༦༣༠,༠༠༠/-༼དྲུག་འབུམ་སུམ་ཁྲི༽ཐམ་པ་སྤྲོད་ཡོད་ལུགས་ངག་ཐོག་དང་ ཡིག་ཐོག་བཀོད་དེ་ཕུལ་བ་རྐྱངམ་གཅིག་མ་གཏོགས་ དེ་དང་བསྟུན་པའི་ཡིག་ཆ་འབྱོར་འཛིན་ཕུད་རྡོག་གཅིག་རང་ཕུལ་བ་མིན་འདུག་ དེ་མ་ཚད་ རྩོད་ཟླ་ནས་ཀྱང་ ད་ཚུན་ དངུལ་སྐྱེད་རྐྱངམ་ཅིག་སྤྲོད་ཡོདཔ་སྐོར་འཁོད་འདུག་རུང་  དངུལ་ངོ་བོ་སྤྲོད་པ་མེད་པའི་སྐོར་ཞུ་ཡོད་མི་དང་འཁྲིལ་བའི་སྐབས་ མཐོ་གཏུགས་པ་གིས་ གན་རྒྱ་དང་འཁྲིལ་ དངུལ་སླར་ལོག་ཐོབ་པ་མེད་པའི་བདེན་རྟགས་གྲུབ་པ་ལས་བརྟེན་ རྩ་ཕན་གཉིས་ཀྱིས་བར་ན་ དངུལ་བུན་ལས་བརྟེན་པའི་གན་རྒྱ་ སྤྱི་ཚེས་༢༠.༢.༢༠༡༧ ཅན་མ་འདི་ཉིད་ འབྲུག་གི་སྒྲུབ་བྱེད་བཅའ་ཁྲིམས་དོན་ཚན་༣༥ པ་དང་ འབྲུག་གི་འགན་འཛིན་བཅའ་ཁྲིམས་དོན་ཚན་༡༦ པའི་དགོངས་དོན་ལྟར་ ཆ་གནས་ཅན་གྱི་ཡིག་ཐོག་གན་རྒྱ་ཡིན་པར་ངོས་ལེན་མཛད་གྲུབ་པའི་ཁར་ རྩོད་ཟླ་ནས་ཀྱང་ མཐོ་གཏུགས་པ་ལས་ གན་རྒྱ་དང་འཁྲིལ་ དངུལ་ཀྲམ་༦༠༠,༠༠༠/-༼དྲུག་འབུམ༽ཐམ་པ་ལེན་ཐོག་ ངོམ་ནག་སྐུ་ཟེར་མི་ལུ་སྤྲོད་ཡོད་པར་ འབྲུག་གི་སྒྲུབ་བྱེད་བཅའ་ཁྲིམས་དོན་ཚན་༨༠ པའི་དགོངས་དོན་ལྟར་ ངོས་ལེན་མཛད་གྲུབ་པའི་གནད་ལས་ གོང་འཁོད་ དངུལ་ཀྲམ་༦༠༠,༠༠༠/-༼དྲུག་འབུམ༽ཐམ་པའི་ཐོག་ལས་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༡༧༼༡༽ པ་དང་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༢༡༼༡༽ པའི་དགོངས་དོན་ལྟར་ སྐྱེད་བརྒྱ་ཆ་༡༠ རེ་རྩིས་རྐྱབ་ཡོད་མི་འདི་ གན་རྒྱ་བཟོས་བའི་ཉིནམ་ སྤྱི་ཚེས་༢༠.༢.༢༠༡༧ ལས་ ཐོག་མ་ཁྲིམས་འདུན་ལུ་ རྩོད་གཞི་རྩོད་འཛིན་ནང་བཀོད་པའི་ཉིནམ་ སྤྱི་ཚེས་༡༧.༢.༢༠༢༢ ཚུན་ ལོ་ངོ་ལྔ་གི་སྐྱེད་དངུལ་ཀྲམ་༣༠༠,༠༠༠/-༼སུམ་འབུམ༽ཐམ་པ་དང་ ངོ་བོ་དངུལ་ཀྲམ་༦༠༠,༠༠༠/-༼དྲུག་འབུམ༽ཐམ་པ་བཅས་ ངོ་སྐྱེད་བསྡོམས་དངུལ་ཀྲམ་༩༠༠,༠༠༠/-༼དགུ་འབུམ༽ཐམ་པ་འདི་ཉིད་ རྩོད་ཟླ་འཛོམས་སྐྱིད་ཀྱིས་འཁྲུན་ཆོད་གནང་བའི་ཉིནམ་ལས་ འགོ་བཟུང་ དུས་ཡུན་ཟླ་ངོ་གསུམ་གྱི་ནང་འཁོད་ མཐོ་གཏུགས་པ་ སྒང་ལོ་ལུ་སྤྲོད་དགོས་པར་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་དེ་ ཧྲིལ་བུ་བསྒྱུར་བཅོས་མཛད་དེ་ འཁྲུན་ཆོད་གནང་ནི། 


༧༽	འཁྲུན་ཆོད།
༧.༡	གོང་གསལ་བསྐྱར་ཞིབ་ཀྱི་བཅུད་དོན་ལྟར་ རྩ་ཕན་བར་གྱི་གན་རྒྱ་ སྤྱི་ཚེས་༡༧.༢.༢༠༡༧ ཅན་མ་དང་འཁྲིལ་ རྩོད་ཟླ་གིས་ མཐོ་གཏུགས་པ་ལས་ དངུལ་ཀྲམ་༦༠༠,༠༠༠/-༼དྲུག་འབུམ༽ཐམ་པ་ལེན་ཡོད་མི་འདི་ཉིད་  འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༡༧༼༡༽ པ་དང་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༢༡༼༡༽ པའི་དགོངས་དོན་ལྟར་ སྐྱེད་བརྒྱ་ཆ་༡༠ རེ་རྩིས་རྐྱབ་ཡོད་མི་འདི་ གན་རྒྱ་བཟོས་བའི་ཉིནམ་ སྤྱི་ཚེས་༢༠.༢.༢༠༡༧ ལས་ ཐོག་མ་ཁྲིམས་འདུན་ལུ་ རྩོད་གཞི་རྩོད་འཛིན་ནང་བཀོད་པའི་ཉིནམ་ སྤྱི་ཚེས་༡༧.༢.༢༠༢༢ ཚུན་ ལོ་ངོ་ལྔ་གི་སྐྱེད་དངུལ་ཀྲམ་༣༠༠,༠༠༠/-༼སུམ་འབུམ༽ཐམ་པ་དང་ ངོ་བོ་དངུལ་ཀྲམ་༦༠༠,༠༠༠/-༼དྲུག་འབུམ༽ཐམ་པ་བཅས་ ངོ་སྐྱེད་བསྡོམས་དངུལ་ཀྲམ་༩༠༠,༠༠༠/-༼དགུ་འབུམ༽ཐམ་པ་འདི་ཉིད་ རྩོད་ཟླ་འཛོམས་སྐྱིད་ཀྱིས་འཁྲུན་ཆོད་གནང་བའི་ཉིནམ་ལས་ འགོ་བཟུང་ དུས་ཡུན་ཟླ་ངོ་གསུམ་གྱི་ནང་འཁོད་ མཐོ་གཏུགས་པ་ སྒང་ལོ་ལུ་སྤྲོད་དགོས་པར་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་ཨང་༼ཐིམ་ཕུག་༢༢-༤༥༢༽ སྤྱི་ཚེས་༢༦.༥.༢༠༢༢ ཅན་མ་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༡ ཁ༽ པའི་དགོངས་དོན་ལྟར་ ཧྲིལ་བུ་བསྒྱུར་བཅོས་མཛད་དེ་ འཁྲུན་ཆོད་གྲུབ།

